Zure ondoan esertzen den lagunak
astebete darama klasera agertu gabe

Mutil txiki ta argala
holakoxea da bera
ikasteko zailtasunak
ez daki ongi euskera
guztia suspenditzen du
mate eta ingelera

ta jendeak etengabe
baztertu ohi du gainera
ez du batere lagunik
ez diote ematen aukera
eskola bukatu ta azkar
ateratzen da kalera
iada aste bat darama
etorri gabe klasera

zer gertatu ote zalo

hauxe da nire galdera.

Nire ondoan zegoen
egunero eserita

ez zuen hitzik esaten
ahoa bet1 1txita

inor ez da harekin joaten
ez dute izan nahi zita
nik uste dut dabiltzala
beragandik ihesika
denek egiten zioten
neurririk gabe zirika

nik ez nuen deus esaten
ez nuen nahi hikamika
orain aldiz damutzen naiz
dut laguntzeko irrika
baina oso zaila dirudi

panorama ikusita

Astebete bera gabe
igaro egin da jada
lagunei galdetu diet
zer gertatu zaion, bada
ez die batere axola
erantzuna zen algara
hari zer gertatu zaion
jakin nahi dut badaezpada
edozer izan dezake
minez dago beharbada
agian aldatu eta

joan da beste eskolara
inork deus ez jakitea
benetan sinesgaitza da
bera ez etortzearen

errudunak gu geu gara.

